
noka SaySiyat ka kinra:aman

kakhayza’an ’ita’ SaySiyat Sowawen noka Say ripon ki Say kabih no
wasal ila ha:aw ray bangbangolan, kamaSoSowawen noka kamamiyalawa’
hopay a tomal, ’isa:a’ ’ita’ ra:am a tomal ka kin’1’iyaech ray ’oes’oeso’an.

So: kitoyae’en ila, ’ita’ >am romakep ka kaSnay’oes’oeso’an, noka
baseng, boehoe: ki hobak, ’am pit’aclaw noka hoSoS, tatoba’ ki
Sako:0’; ’am komi:im ka por’oe’ nak ma:ong, baehko’ ki Sina’; boway nak
hilok, *ae:im ki halis ’inakhini’an ka kasi’aelen, ma’ ra:am naehan komi:im
tiniS’alayan ka ralom. kamarima’ ’oes’oeso’an ka mae’iyaeh am maraS ka
kapatoki:an, ’isa:a’ kayzaeh kaS’alay pak’as’asay ka kasi’aelen o
pakha:olhoel ka basang.

So: ’okik ’iya’azem tipangihin ila, ma’ ra:am koSa’ kano’ Sinrahoe’ ka
hinbetel kayzaeh Sipori: ka pangih. ray *oes’oeso’an hayza’ ’akoey ka
kapa’iyo’en hinbetel, So: ma:’aloehoeh ila, pori:in noka ta:zo’ ma’ kayzaeh
ila. So: hayza’ ka pangih, mari’ ka biyae’ noka tokowa’ Sitaetae’ a noka
bato’ to’to’en pa’intartari:in pori:in ka pangih ’alikach kayzaeh.
noka ’o’owa’ ka pozok ’okay ’ae:’ae:iw haysiya mowa:i’ ka ramo’, mari’

ka ’ima tatini’ wa:or, noka ’1:zo’ ka tenten Sihiyop ray pozok, ’am poti’ ka

ramo’ ’ima mowa:i’. "inakhini’an noka ’inmita’a tatini’ Sinbil ka
kinra:aman mina kapatopa:en a tomal.

’ana ’isahini kin’1’1yaeh kayzaeh ila, akoey ka kakrangi’an
pinaskayzaeh tomilhachael o walae’ ka kapatawawen. *oka’ ila o haysani
kawaS ’okik hingha’ ila, ’insa’an maSna’abe’, ’insa’an rikrika: a tomal.
paSpaSo ’oem’oemaeh ma’ hayza’ ila ka kasi’aelen ’okik
lal’0z ’inakhini’an ka pina’aewhayan. ray taywan nom ’i’iyaech ka
kasi’aelen, zinki’, ralom kapawka’en ma’ maySoSowaw wa’isan ila,
ra:amen So: 'inowan ’am papanae’ ma’ ‘oka’ ila ka hini koSa’en haysani
pinaskayzaeh ka kakrangi’an, ’ita’ am nak’ino’ pak’i’iyaeh hi nonak?
ray ’oes’oeso’an sa’owaz hayza’ ’inak’ino’ino’an ka kakrangi’an kanmita’
ray kin’1’1yaehan, ’ita’ haSa’ nanaw ma’ boeloe’en ila.

wa:i’ ila, ’am’amoch taSilotori naehan hini pinaywa:ak ka kinra:aman,
mina pakrengreng a tomal lobih ray ’asang somingozaw ka tatini’, tatoroe’
o ’omalingo’ nasiya ka kinra:aman, ’isa:a’ ma’ pakaykayzeh pataSilotor ka

minahael, ’izi’ 1 ngowipani mina!

